
Soe rive del Pò 

so na barca 

nera de pegola, 

in’acqua 

me gò specià; 

e la me imagine 

xe sparìa co ea, 

corendo e ramenandosse 

come na giacheta vecia 

butà via. 

E co stà corsa 

fata de bovoi 

in te un girotondo mato, 

chissà: 

dove che la se fermarà. 

Forse el specio 

me xe restà a mi 

soi me oci, 

ma la me persona 

s’à perso col turbio. 

Un dì 

i la trovarà 

in meso ae canee 

tacà al mare 



onta de paltan 

so na riva 

un toco fora de l’acqua, 

on toco drento 

mexa querta de capari 

e de, 

bacheti rosegà e senza scorza. 

Sto mestiero n’cò 

xe morto, e da on toco sepe-ìo. 

Ma, nel core de calche vecioto barcaro 

almanco el ricordo 

de sicuro xe vivo. Come 

se fa desmentegare 

el patire, el tribulare 

par tirare vanti, par magnare. 

Davanti casa mia, 

ormai da on bel toco, 

ghe n’è una de ste barche, 

vecia scolorà desfà, 

e come n’a bota sdolà 

ne xe fenìa. 

‘E so tò-e 

pare crose là piantà 

come quea del Signore 

ma: spòja de omo. 



E sentà longo ‘e rive, 

on paro qua, n’altro paro de-à, 

mi vedo i spiriti, 

vedo ‘e àneme de sti barcari, 

che: varda l’acqua, 

varda l’acqua pianeto còrare, 

e chissà quante volte che co è-a. 

